
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli 
yosh tadqiqotchilarning ilmiy-tadqiqot ishlariga bagʻishlangan maqolalar oʻrin olgan  

Toʻplamga kiritilgan maqolalar materiallarining toʻgʻriligi va haqqoniyligiga mualliflar mas’ul 
hisoblanadi.  

EDUCATIONAL EFFICIENCY IN HIGHER EDUCATION INSTITUTIONS. 
Advanced methods of ensuring the quality of education: problems and solutions, 
2(4), 93-97. 

 
QISHLOQ XO’JALIK HAYVONLARIDA BUG’OZLIK DIAGNOSTIKASI 

 
Qadirberganov B.G’. 

Samarqand davlat veterinariya meditsinasi, chorvachilik va biotexnalogiyalar Universiteti 
Nukus filiali 

 
Kirish. Qishloq xo’jalik hayvonlarini ko’paytirish, naslni yaxshilash va mahsuldorlikni 

oshirishda bug’ozlikni o’z vaqtida aniqlash muhim veterinariya va zootexnik tadbirlardan biridir. 
Homiladorlikni erta tashxislash chorvachilik xo’jaliklarida nasldor hayvonlardan samarali 
foydalanish, bepushtlik holatlarining oldini olish, naslni sog’lom shaklda davom ettirish va 
iqtisodiy samaradorlikni oshirish imkonini beradi. 

Homiladorlik jarayonida hayvon organizmida fiziologik va morfologik o’zgarishlar sodir 
bo’ladi. Bu o’zgarishlarni tashqi belgilar, palpatsiya, auskultatsiya, vaginal va rektal tekshiruvlar 
yordamida aniqlash mumkin. So’nggi yillarda laboratoriya usullari — qon, sut va servikovaginal 
shilimshiq tahlili orqali tashxislash metodlari keng qo’llanilmoqda. 

Materiallar va metodlar. Tadqiqotda turli turdagi qishloq xo’jalik hayvonlari — sigir, 
toychoq, qo’y, echki, cho’chqa, it va mushuklarda bug’ozlik diagnostikasi usullari o’rganildi. 
Quyidagi asosiy metodlardan foydalanildi. 

Tashqi tekshiruv. Hayvonning umumiy holati, qorinning shakli, sut bezlarining 
o’zgarishi, harakatdagi xotirjamlik, estrusning yo’qligi baholandi. 

Palpatsiya. sigir va toychoqlarda qorin devori orqali yoki rektal yo’l bilan homila harakati 
va bachadon o’zgarishlari aniqlanadi. 

Auskultatsiya. Homilaning yurak urishlari stetoskop yordamida tinglandi. Yurak 
urishining chastotasi onanikidan ikki barobar tez bo’lishi bug’ozlik belgisidir. 

Vaginal tekshiruv. Bachadon bo’yni holati, shilliq qavat holati va shilimshiqning 
o’zgarishlari o’rganildi. 

Rektal tekshiruv. bachadon shoxi, tuxumdonlar, bachadon arteriyalarining tebranishi 
palpatsiya qilinib, homila rivojlanish davrlari (3–7 oy) bosqichma-bosqich baholandi. 

Laboratoriya tahlillari. 
Sut orqali aniqlash. spirt bilan koagulyatsiya testi. 
Servikovaginal shilimshiq orqali aniqlash. NaOH va qaynatish asosidagi rang reaksiyasi. 
Qon orqali aniqlash. Koul va Xart, Fridman-Shnayder, Zondek-Ashxaym usullari 

yordamida prolan gormoni aniqlash. 
Natijalar va ularning tahlili. 1. Sigirlarda bug’ozlik diagnostikasi 
Sigirlarning bug’ozligini tashxislashda eng samarali usul — rektal palpatsiya hisoblanadi. 

Homiladorlikning 1–3 oyida bachadon shoxlarining assimetriyasi, sariq tana mavjudligi va 
amniotik suyuqlik sezilishi aniqlandi. 4–6 oyda bachadon shoxi qorin bo’shlig’iga siljib, o’rta 
bachadon arteriyasining tebranishi paydo bo’ladi. 7–9 oyda esa homila qismlari palpatsiya qilinib, 
yurak urishlari eshitiladi. 

Laboratoriya tahlillarida sut-spirt testi 70–75% aniqlik ko’rsatgan bo’lsa, NaOH 
reaksiyasi 60–70% aniqlik berdi. 

2. Biyalarda bug’ozlik diagnostikasi. 
Biyalarda homiladorlik 3–4 oyda aniqlana boshlaydi. Tashqi tekshiruvda qorinning pastki 

devori bo’rtib chiqadi. Rektal palpatsiyada bachadon shoxining assimetriyasi, sariq tana va o’rta 
bachadon arteriyasi tebranishi kuzatildi. 8–9 oyda homila qismlari aniq paypaslanadi. 

Koul va Xart usuli. (prolan testi) 30–100 kun oralig’ida yuqori aniqlik (85–90%) 
ko’rsatdi. 

3. Qo’y va echkilarda bug’ozlik diagnostikasi. 
Bu turdagi hayvonlarda bug’ozlik faqat ikkinchi yarmidan boshlab tashqi tekshiruv bilan 

aniqlanadi. Palpatsiyada qattiq, harakatsiz jismlar sifatida homila seziladi. 4-oydan boshlab 
bachadon arteriyasining pulsatsiyasi aniqlanadi. 

4. Cho’chqalarda bug’ozlik diagnostikasi. 
Homiladorlikning uchinchi oyida homilani qorin devori orqali paypaslash mumkin. Juda 

semiz chochqalarda bu usul kam samarali. 
5. It va mushuklarda bug’ozlik diagnostikasi. 
Itlarda 4-haftadan boshlab tovuq tuxumiga o’xshash homilalar palpatsiya qilinadi. 

Mushuklarda esa 6–7 haftadan boshlab homila qismlari sezila boshlaydi. 
6. Quyonlarda bug’ozlik diagnostikasi. 
Juftlashgandan 12–14 kun o’tib, bachadon shoxlarida findiq kattaligida ampula shaklidagi 

shishlar palpatsiya qilinadi. Bu usul erta tashxis uchun eng qulay hisoblanadi. 
Erta tashxis yordamida: Bepushtlikning oldi olinadi; naslni yaxshilash ishlari 

rejalashtiriladi; xo’jalik iqtisodiy samaradorligi oshadi; veterinariya nazorati kuchayadi. 
Xulosa Qishloq xo’jalik hayvonlarida bug’ozlikni aniqlash veterinariya amaliyotining 

muhim yo’nalishidir. Eng samarali usullar — rektal palpatsiya, auskultatsiya va laboratoriya 
testlaridir. Har bir turda fiziologik o’zgarishlarni bilish, tashxisni erta qo’yish imkonini beradi. Bu 
esa naslni sog’lom saqlash, bepushtlikni kamaytirish va ishlab chiqarish unumdorligini oshirishga 
xizmat qiladi. 

Kirish. Qo’y estrozi - bu Oestrus ovis L. turiga mansub hasharot lichinkalarining 

qo’ylarning burun bo’shlig’i va peshona bo’shliqlarida parazitlik qilishi bilan kechadigan 
surunkali kasallikdir. Kasallik dunyoning issiq va yarim quruq iqlimli mintaqalarida, xususan 
Kavkaz, Markaziy Osiyo, Yaqin Sharq, O’rta Yer dengizi mamlakatlari va Janubiy Rossiyada 
keng tarqalgan. 

Estroz chorvachilikka katta iqtisodiy zarar yetkazadi - qo’ylarning o’sish sur’ati 
sekinlashadi, jun sifati pasayadi, reproduktiv ko’rsatkichlar yomonlashadi hamda o’lim hollari 
qayd etiladi. 

Bu kasallik bahor va kuz mavsumlarida qo’ychilik xo’jaliklariga katta iqdisodiy zarar 
yetkazadi ya’ni bo’ka lichinkalari burun bo’shlig’ini yallig’lantirib infeksiya tarqalishiga qulay 
imkoniyat yaratadi. Chorva mollarining mahsuldorligini pasaytirib, ba’zida ularning o’limiga olib 


